
სახელმწიფო აუდიტის სამსახურის დასკვნა ფინანსურ ანგარიშგებაზე 

 

აღმოსავლეთ საქართველოში აფხაზეთის ავტონომიური რესპუბლიკის მთავრობის 

წარმომადგენლობის ხელმძღვანელობას 

სახელმწიფო აუდიტის სამსახურმა ჩაატარა აღმოსავლეთ საქართველოში აფხაზეთის 

ავტონომიური რესპუბლიკის მთავრობის წარმომადგენლობის (შემდეგში 

,,წარმომადგენლობა“) ფინანსური ანგარიშგების აუდიტი, რომელიც მოიცავს ბალანსს 2013 

წლის 31 დეკემბრის მდგომარეობით და მასთან დაკავშირებულ ანგარიშებს:  ხარჯების 

ეკონომიკური კლასიფიკაციის მიხედვით - ბალანსის დანართი ფორმა №2, არაფინანსური 

აქტივებით საკასო ოპერაციების შესახებ-ბალანსის დანართი ფორმა №2-1, ფინანსური 

აქტივებითა და ვალდებულებებით საკასო ოპერაციების შესახებ-ბალანსის დანართი ფორმა 

№2-2,  წმინდა ღირებულების შესახებ - ბალანსის დანართი ფორმა №3, სხვა შემოსავლებიდან 

მიღებული სახსრების მოძრაობის შესახებ-ბალანსის დანართი ფორმა №4, ფულადი 

გრანტების შესახებ-ბალანსის დანართი ფორმა №4-1, არაფინანსური აქტივების მიღება-

გასვლის შესახებ-ბალანსის დანართი ფორმა №5, ავტომანქანების ექსპლუატაციაზე გაწეული 

ხარჯების შესახებ-ბალანსის დანართი ფორმა №6. 
 

 

ხელმძღვანელობის პასუხისმგებლობა 

წარმომადგენლობის ხელმძღვანელობა პასუხისმგებელია ფინანსური ანგარიშგების 

მომზადებაზე "საქართველოში ბუღალტრული აღრიცხვისა და ანგარიშგების შესახებ 

დებულების დამტკიცების თაობაზე”  საქართველოს პრეზიდენტის 1998 წლის 6 თებერვლის 

№70 ბრძანებულებით დამტკიცებული დებულების, „ბიუჯეტის დაფინანსებაზე მყოფი 

ორგანიზაციების ბუღალტრული აღრიცხვის შესახებ“, ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქციისა და ფინანსთა მინისტრის 2008 

წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ №364 ბრძანების შესაბამისად. 

მოცემული პასუხისმგებლობა მოიცავს შიდა კონტროლის სისტემის შემუშავებას, დანერგვას 

და შენარჩუნებას, რაც საჭიროა ისეთი ფინანსური ანგარიშგების მომზადებისა და 

წარდგენისათვის, რომელიც არ შეიცავს შეცდომით, ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 

 

აუდიტორის პასუხისმგებლობა 

სახელმწიფო აუდიტის სამსახური პასუხისმგებელია, აუდიტის საფუძველზე გამოთქვას 

მოსაზრება წარმოდგენილ ფინანსურ ანგარიშგებაზე. აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI) შესაბამისად. 

აღნიშნული სტანდარტებით მოითხოვება აუდიტორის მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებული იქნას დასაბუთებული 

რწმუნება იმის შესახებ, შეიცავს თუ არა მოცემული ფინანსური ანგარიშგება არსებით 

უზუსტობას.   

აუდიტი ითვალისწინებს პროცედურების ჩატარებას აუდიტორული მტკიცებულებების 

მოსაპოვებლად ფინანსურ ანგარიშგებაში ასახული თანხებისა და განმარტებითი 

შენიშვნების შესახებ. პროცედურები შეირჩევა აუდიტორის განსჯის საფუძველზე, რაც 

მოიცავს ფინანსური ანგარიშგების არსებითი უზუსტობების რისკების შეფასებას, 

რომლებიც გამოწვეულია თაღლითობით ან შეცდომით. ამ რისკების შეფასების დროს 

აუდიტორი განიხილავს, შესაფერისია თუ არა შიდა კონტროლი წარმომადგენლობის 

ფინანსური ანგარიშგების მომზადებისთვის, რომ განსაზღვრულიყო მოცემული 

გარემოებების შესაფერისი აუდიტორული პროცედურები და არა იმ მიზნით, რომ 

მოსაზრება გამოთქვას შიდა კონტროლის ეფექტიანობაზე. აუდიტი აგრეთვე გულისხმობს 

ხელმძღვანელობის მიერ გამოყენებულ სააღრიცხვო პოლიტიკისა და მნიშვნელოვანი 

სააღრიცხვო შეფასებების მართებულობის შეფასებას, ასევე მთლიანად ფინანსური 

ანგარიშგების წარდგენის შეფასებას.  

მიგვაჩნია, რომ ჩვენს მიერ მოპოვებული აუდიტორული მტკიცებულებები საკმარისი და 

შესაფერისია პირობითი აუდიტორული მოსაზრების გამოთქმისათვის საჭირო საფუძვლის 

შესაქმნელად. 

პირობითი მოსაზრების საფუძველი 
აუდიტის შედეგად გამოვლინდა, რომ 2013 წლის 31 დეკემბრის მდგომარეობით 

ორგანიზაციას არასწორად და არასრულად აქვს წარდგენილი ფინანსური ანგარიშგების 

შემადგენელი ფორმა N1, ფორმა N2, ფორმა N3 და ფორმა N5, კერძოდ: 

შენობა-ნაგებობები 

წარმომადგენლობა ფაქტობრივად განთავსებულია და ფუნქციონირებს ქ. თბილისში ორ 

საოფისე ფართზე, კერძოდ: 

1. კ. ხეთაგუროვის N2 მისამართზე დაკავებული აქვს 160 მ2; 

2. აღმაშენებლის გამზ. 89/24 მისამართზე  დაკავებული აქვს 527.67 (285) მ2. 

ზემოაღნიშნული ფართები წარმომადგენლობის ბალანსზე არ იყო აყვანილი. გარემოებების 

შესწავლით გაირკვა შემდეგი: 

 კ. ხეთაგუროვის N2–ში არსებულ ფართზე წარმომადგენლობის განთავსების (ქონების 

გადმოცემის) თაობაზე შესაბამისი ადმინისტრაციული აქტი ვერ იქნა წარმოდგენილი1; 

 ქ. თბილისის ქონების მართვის სააგენტოს 06.09.2013 წლის N01-4/125 ბრძანების 

საფუძველზე სამინისტროსათვის სარგებლობის უფლებით გადმოცემულ შენობა-

ნაგებობის (ქ. თბილისი, დავით აღმაშენებლის გამზირი N89/24, საერთო ფართი 527.67 მ2) 

მე-13 სართულზე მდებარე გარკვეულ ფართზე, ყოველგვარი სამართლებრივი 

(კანონიერი) საფუძვლის გარეშე, განთავსებულია (სულ 171 მ2 ფართზე)  და 

ფუნქციონირებს წარმომადგენლობასთან ერთად სხვადასხვა  იურიდიული პირები2; 

 2013 წელს უსასყიდლო უზურფრუქტის ფორმით (3 წლით) მიღებული და 

წარმომადგენლობის სარგებლობაში არსებული უძრავი ქონება - დავით აღმაშენებლის 

გამზირი N89/24-ში მდებარე შენობა-ნაგებობის მე-13 სართულზე არსებული 527.67 კვ.მ 

ფართი, თანხობრივად აღრიცხული არ არის წარმომადგენლობის საბუღალტრო 

                                                           
1სახელმწიფო ქონების შესახებ კანონის 35-ე მუხლის 1-ლი და მე-6 პუნქტის  მოთხოვნები. 
2„სახელმწიფო ქონების შესახებ“ საქართველოს კანონის 33-ე მუხლის მე-4 პუნქტი და 35-ე მუხლის მე-3 და მე-4 პუნქტები. 

რეგისტრებში (ბალანსში)3, რის შედეგად არსებითი ცდომილებით, შემცირებულია 

რეალურად არსებული არაფინანსური აქტივების ღირებულება. აღნიშნული აქტივების 

ღირებულება უცნობია, ვინაიდან ქონების გადმოცემის ადმინისტრაციულ აქტებში 

(წერილები და მიღება-ჩაბარების აქტები) არ იყო მითითებული მათი საბალანსო 

ღირებულება და არც შესაბამისი წესით მომხდარა მათი დადგენა. 

ვალდებულებები 

2013 წლის ბოლოს არ იყო აღრიცხული შპს „ლუკოილ-ჯორჯია“-ს მიერ დეკემბრის თვეში 

611.10 ლარის ღირებულების საწვავის მოწოდების შედეგად წარმოქმნილი მოკლევადიანი 

ვალდებულებები4. 

 

პირობითი მოსაზრება 

ჩვენი აზრით, წარმოდგენილი 2013 წლის აღმოსავლეთ საქართველოში აფხაზეთის 

ავტონომიური რესპუბლიკის მთავრობის წარმომადგენლობის ფინანსური ანგარიშგება, 

გარდა წინა პარაგრაფში აღნიშნული საკითხისა,  მთლიანად მომზადებულია მოქმედი 

კანონმდებლობის დაცვით და ყველა მნიშვნელოვანი ასპექტის გათვალისწინებით 

უტყუარად და სამართლიანად ასახავს წარმომადგენლობის ფინანსურ მდგომარეობას 2013 

წლის 31 დეკემბრისათვის. 

სხვა მნიშვნელოვანი საკითხები 

გვსურს, ყურადღება გავამახვილოთ შემდეგ გარემოებებზე: 

არაფინანსური აქტივები 
ძირითადი აქტივებისა და გრძელვადიანი მცირეფასიანი აქტივების აღრიცხვის 

ორგანიზებისა და მოვლა-შენახვაზე არ იყო უზრუნველყოფილი სრული კონტროლი. 

კერძოდ, ბუღალტრული აღრიცხვით 76 ერთეულ  არაფინანსურ აქტივზე (მათ შორის ყველა 

გრძელვადიან მცირეფასიან ინვენტარზე) არ იყო გახსინილი საინვენტარო ბარათები, ასევე 

უმეტესი დასახელების არაფინანსურ აქტივს (მათ შორის ყველა მცირეფასიან ინვენტარს) 

საერთოდ არ ჰქონდა მინიჭებული საინვენტარო ნომერი. ყოველივე ზემოხსენებული 

ართულებდა და შეუძლებელს ხდიდა განხორციებულიყო წარმომადგენლობის ბალანსზე 

რიცხული მოცემული ინვენტარის სრული იდენტიფიცირება5. 

                                                           
3
საქართველოს პრეზიდენტის 6.02.1998 წლის №70 ბრძანებულებით დამტკიცებული „საქართველოში ბუღალტრული აღრიცხვისა და 

ანგარიშგების შესახებ“ დებულების 29-ე მუხლის და საქართველოს ფინანსთა მინისტრის 28.12.2007 წლის  №1321 ბრძანებით 

დამტკიცებული  „ბიუჯეტების დაფინანსებაზე მყოფი ორგანიზაციების ბუღალტრული აღრიცხვის შესახებ“ ინსტრუქციის მე-17 მუხლის 

მე-2 პუნქტის და 23-ე მუხლის პირველი და მე-7 პუნქტების მოთხოვნები; 
4
საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ” ინსტრუქციის 29-ე მუხლისმე-2; მე-11 და მე-13 პუნქტების მოთხოვნები. 
5
საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ” ინსტრუქციის მე-18 მუხლის მე-3 პუნქტის მოთხოვნები; 

ძირითადი საშუალებებისა და სხვა მატერიალური ფასეულობების ინვენტარიზაციის 

შედეგად გამოვლინდა 26 ერთეული გრძელვადიანი მცირეფასიანი აქტივის (მათ შორის: 

მაგიდა-12 ერთეული, სკამი-11 ერთეული, სავარძელი- 3 ერთეული) ზედმეტობა. ვინაიდან 

მოცემული აქტივების ფასები უცნობი იყო, შესაბამისად ისინი შეტანილ იქნა საივენტარო 

აღწერაში ღირებულებების გარეშე. 

შტატგარეშე მომუშავეთა ანაზღაურება 

წარმომადგენლობაში ხელშეკრულებების საფუძველზე 2013 წლის მთელი ან გარკვეული 

პერიოდის განმავლობაში დასაქმებული იყო შტატგარეშე  5 მომუშავე და მათზე 

ანაზღაურებულია სულ 30,100.00 ლარი. 

მოქმედი კანონმდებლობის თანახმად, შტატგარეშე მოსამსახურე არის პირი, რომელიც 

დანიშვნით ან შრომითი ხელშეკრულებით გარკვეული ვადით მიიღება სამსახურში 

არამუდმივ ამოცანათა შესასრულებლად; ფაქტობრივად კი წარმოდგენილი 

ხელშეკრულებების ანალიზით გამოვლინდა, რომ 2 პირი აყვანილია მთელი წლის 

პერიოდში მუდმივ ამოცანათა შესასრულებლად. კერძოდ: 

 კოორდინატორად (მოიპოვოს/დაამუშაოს სათანადო  ინფორმაცია და მოახდინოს 
დამსაქმებლის ინფორმირება სამგორის რაიონში კომპაქტურად ჩასახლებული 
სეპარატისტულ რეჟიმს გამორიდებული აფხაზეთიდან დევნილი მოსახლეობის 
ყოფით პირობებთან დაკავშირებულ საკითხებზე; კოორდინაცია გაუწიოს სამგორის 
რაიონში დამსაქმებლის მონაწილეობით  დაგეგმილ ყველა ღონისძიებას, მათ შორის 
დევნილ მოსახლეობასთან შეხვედრას, ჰუმანიტარული მისიით გამოყოფილი საკვები 
პროდუქტების დარიგებას და ა.შ;) დასაქმებული იყო - ომარ ძვაბავა (თვეში 500 

ლარის ანაზღაურებით);  

 კოორდინატორად (ელექტროგამანაწილებელ, წყალმომარაგების და სხვა 
მომსახურების სფეროს კომპანიებთან დევნილთა სადაო საკითხების მოგვარება, 
არსებული კანონმდებლობის ფარგლებში. ხელმძღვანელის უშუალო, ერთჯერადი,  
განკარგულებების შესრულება სამსახურეობრივ საკითხებში) დასაქმებული იყო - 

ტატიანა ალუტინა (თვეში 500 ლარის ანაზღაურებით);  

ჯამში ზემოაღნიშნულ შტატგარეშე მოსამსახურეებზე ანაზღაურებულია სულ 12,000.00 

ლარი6. 

მოქალაქეთა სამხედრო აღრიცხვა 

აღმოსავლეთ საქართველოში აფხაზეთის ავტონომიური რესპუბლიკის მთავრობის 

წარმომადგენლობის გამწვევი კომისიის მერ 2013 წელს გაფორმებული ოქმები არ შეიცავს 

ინფორმაციას წვევამდელთა მუდმივი საცხოვრებელი ადგილის თაობაზე მისამართების 

მითითებით; მოცემული უმეტესი ოქმები (NN10-64, კომისიის დასკვნები) არ არის 

                                                           
6„საჯარო სამსახურის შესახებ საქართველოს კანონის მე-8 მუხლის მოთხოვნები. 

დამოწმებული სათანადო ბეჭდით; ასევე არ არის აღრიცხული და გახსნილი ოქმების 

რეგისტრაციის ჟურნალი (დანართი N3)7. 

დევნილთა   სოციალური  უზრუნველყოფა 
ერთჯერადი დახმარებები გაიცემა აფხაზეთის ავტონომიური რესპუბლიკის მთავრობის 

მიერ გამოცემული წესის შესაბამისად დადგენილი კატეგორიებისათვის 100-200 ლარის 

ფარგლებში. 

2013 წელს კომისიის მიერ მიღებული გადაწყვეტილებებით  ერთჯერადი დახმარებები 

გაცემულია 1015 ბენეფიციარზე 102,000.00 ლარის ოდენობით. კომისიის მიერ მიღებული 

გადაწყვეტილებების, ერთჯერადი დახმარების მიმღებთა პირადი ბარათების და 

თანდართული დოკუმენტაციის აუდიტით გამოვლინდა შემდეგი: 

 სხვა მძიმე სოციალურ მდგომარეობაში მყოფ ოჯახებზე 2 შემთხვევაში არ არის 

წარმოდგენილი დოკუმენტაცია, რომელიც ასახავდა თუ კონკრეტული ვითარებიდან 

გამომდინარე რა კრიტერიუმებით მიიღო კომისიამ გადაწყვეტილება 

განმცხადებელზე ერთჯერადი დახმარების გაცემის თაობაზე; 

 არ არის წარმოდგენილი 78 განმცხადებლის (ბენეფიციარის) სს ,,ლიბერთი ბანკის’’ 

პლასტიკური ბარათი (ასლი) და 3 განმცხადებლის დევნილობის დამადასტურებელი 

მოწმობა (ასლი); 

 მარჩენალდაკარგულებზე და ომში დაღუპულთა ოჯახებზე 15 შემთხვევაში არ არის 

წარმოდგენილი შესაბამისად მარჩენალის ან ომში დაღუპულის გარდაცვალების 

მოწმობები (ასლი), თუმცა ყველა შემთხვევაში წარმოდგენილია  (ბენეფიციარის) 

ომისა და სამხედრო ძალების ვეტერანის მოწმობა (ასლი), რომელიც ადასტურებს 

განმცხადებლების მარჩანალდაკარგულის ან ომში დაღუპულთა ოჯახის სტატუსის 

არსებობას8. 

დოკუმენტთა რაოდენობრივი ჩამონათვალი კატეგორიების მიხედვით, რომლებიც არ არის 

წარდგენილი 

კატეგორია 

სოციალური დახმარების მიმღებ პირთა იმ დოკუმენტაციის 

ჩამონათვალი, რომლებიც არ არის წარმოდგენილი (შემთხვევეთა 

რაოდენობების მიხედვით) 

დევნილობის 

მოწმობა 

სს "ლიბერთი 

ბანკიის" 

პლასტიკური 

ბარათი 

გარდაცვალების

მოწმობა 

კონკრეტული 

მდგომარეობიდან 

გამომდინარე 

შესაბამისი 

დოკუმენტაცია 

II მს ომის ინვალიდი 
 

5 
  

                                                           
7 საქართველოს პრეზიდენტის 10.01.2013 წლის N11 ბრძანებულებით დამტკიცებული „მოქალაქეთა სამხედრო აღრიცხვის შესახებ“ 

დებულების მე-19 მუხლისმე-9 და მე-10 პუნქტების და აღმოსავლეთ საქართველოში აფხაზეთის ავტონომიური რესპუბლიკის მთავრობის 

წარმომადგენლობის ხელმძღვანელის 04.02.2013 წლის N006/01-05 ბრძანებით დამტკიცებული „აღმოსავლეთ საქართველოში აფხაზეთის 

ავტონომიური რესპუბლიკის მთავრობის წარმომადგენლობის მოქალაქეთა სამხედრო სავალდებულო სამსახურში გამწვევი კომისიის 

მუშაობის წესის“ მე-4 მუხლის „ე“ და „ზ“ ქვეპუნქტების მოთხოვნები. 

8 აფხაზეთის ავტონომიური რესპუბლიკის მთავრობის05.02.2013 წლის N1 დადგენილებით დამტკიცებული „აფხაზეთის ავტონომიური 

რესპუბლიკის ოკუპირებული ტერიტორიიდან იძულებით გადაადგილებულ პირთა – დევნილთა სოციალური დაცვის მიზნით 

ერთჯერადი დახმარების გაცემის წესი“-ს მე-3 მუხლის 1-ლი პუნქტის მოთხოვნები. 



 

გვერდი 8-25 

 

I ჯგ ინვალიდი 
 

16 
  

მარჩენალდაკარგული 
 

4 10 
 

ომში დაღუპულის ოჯახი 1 9 5 
 

მრავალშვილიანი ოჯახი 
 

2 
  

ბავშვობიდან ინვალიდი 
 

4 
  

კატეგორიის გარეშე 2 37 
 

2 

100 წლის გადაცილებული 
 

1 
  

სულ 3 78 15 2 

 

 

 

აუდიტის ჯგუფი:                                 გიორგი ფრუიძე 

 

                                                                 ბონდო გასვიანი 

 

                                                                  28  ივლისი 2014 წელი 

